
С ел екторлық  жиында 
Экономика министрі Әлібек 
Қуантыров Қызылорда облысының 
негізгі капиталға салынған 
инвестициялар көлемінің өсімі 
18,3% құрап, республика бойынша 
алдыңғы қатарда екенін жеткізді.

Әлихан Смайылов инфляцияны 
тежеу бағытында жұмысты 
күшейту үшін мемлекеттік 
органдар мен әкімдіктерге нақты 
тапсырмалар жүктеді.

Үкімет отырысынан кейін 
аймақ басшысы Нұрлыбек Нәлібаев 
қала, аудан әкімдерімен өткізген 
жиында өңірдің әлеуметтік-
экономикалық дамуында 
өсім байқалғанымен, бірқатар 
көрсеткіштерді көтеруде қала, аудан 
әкімдеріне жұмысты үйлестіру 
қажет деді.

- Аймақта өңдеу өнеркәсібінде 
6,2 пайыздық өсім қалыптасты. 
Әсіресе, Жалағаш пен Арал, 
Сырдария аудандарында елеулі 
өсім бар. Дегенмен, өңдеу 
өнеркәсібі бойынша Қызылорда 
қаласы мен Қармақшы ауданына 
жұмысты жандандыру қажет. 
Құрылыс жұмыстарының көлемін 
арттыру бағытында Қызылорда 
қаласындағы көрсеткішті әлі де 
көтеру керек. Асылбек Өмірбекұлы, 
қалада құрылыс қарқынды жүріп 
жатқанын білемін, бірақ мерзімінде 

түгендеу жұмыстары жүргізілмей, 
базаға енгізілмей қалғандықтан 
статистика басқаша. Жұмысты 
ретке келтіру қажет.

Барлық аудандар мен 
Қызылорда қаласының әкімдеріне 
экономикалық өсімді ай сайын 
қамтамасыз ету бойынша шаралар 
қабылдау міндеттеледі, - деді 
Н.Нәлібаев.

Аймақта инвестиция қарқыны 
төмен емес. Өткен жылдың 
сәйкес кезеңімен салыстырғанда 
инвестиция тарту 18,3 пайызға 
көбейген. Байқоңыр қаласында 
«Бәйтерек» ғарыштық зымыран 
кешенін құру есебінен инвестиция 
көлемі 32 есе артқан. Аудан 
бөлінісіне сәйкес, Сырдария, 
Шиелі, Жалағаш, Қазалы аудандары 
жоғары өсім динамикасын 
көрсеткен.

Жиында бюджеттің игерілу 
барысы да қаралды. Аймақ 
басшысы облыстық басқармалар, 
Қызылорда қаласы мен әр ауданның 
көрсеткішін саралап, жоспарланған 
барлық қаражаттарды 100% 
толығымен игеруді, 2022 жылдың 
1 қазанына мемлекеттік сатып алу 
конкурстарын аяқтап, келісім-
шарттарды уақытылы тіркеуді 
тапсырды.

Сонымен қатар қаржының 
толық, сапалы және уақытылы 

игерілу мақсатында тауар 
жеткізушілер және мердігерлермен 
тиісті жұмыстар жүргізуді жүктеді.

Күн тәртібіндегі екінші 
мәселе – «Цифрландыру, ғылым 
және инновациялар есебінен 
серпіліс» ұлттық жобасын іске 
асыру. Ұлттық жоба аясында 
«Ақылды» қалалардың Эталондық 
стандартына сәйкес Қызылорда 
қаласында цифрландыру жобалары 
жүзеге асырылуда.

Облыс әкімі цифрлық жобалар 
ең бірінші халықтың өмір сапасын 
жақсарту, қауіпсіздікті сақтауда 
оңтайлы қызмет көрсетуі қажет деді. 
Бұл ретте «Ақылды қалалардың» 
Эталондық стандартына сәйкес, 
келер жылдан бастап Арал және 
Қазалы қалаларында жобаны 
іске асыру тетігін қарастыруды 
тапсырды. Сондай-ақ, Қызылорда 
қаласының қоғамдық көліктерінде 
электронды билеттеу жүйесіне 
жеке тасымалдаушылардың да 
қосылуын, валидаторлармен толық 
жабдықталуын қамтамасыз етуді 
жүктеді.

Жиын соңында аймақ басшысы 
алдағы 9 айдың қорытындысымен 
барлық көрсеткіштер жоғары 
деңгейде орындалуы тиіс екенін 
қаперге салды.

 «Ел тілегі» ақпарат

АЙМАҚТА ИНВЕСТИЦИЯ 
ҚАРҚЫНЫ ТӨМЕН ЕМЕС
Үкімет басшысы Әлихан Смайловтың төрағалығымен өткен жиында 

биылғы жылдың қаңтар-тамыз айындағы әлеуметтік-экономикалық даму 
қорытындылары және «Цифрландыру, ғылым және инновациялар есебінен 
серпіліс» ұлттық жобасын іске асыру барысы қаралды. Отырысқа бірқатар 
министрлер мен онлайн режимде барлық өңірдің әкімдері қатысты. Екі мәселе 
бойынша министрлер баяндама жасады.

Қаланың шеткері аймағында 
тұратын І топ мүгедектігі бар 
азаматша үйіндегі газ пешінің 
жарамсыз болуынан тұрғын үйінің 
салқын, тұруға мүмкіншілігі 
болмайтынын жеткізіп, жаңадан 
газ пешін алуға ықпал етуді сұрады. 
Сондай-ақ, балалар ойнайтын 
алаңның жоқтығын тілге тиек етті. 

Облыс әкімі  Нұрлыбек 
Нәлібаев алда жылу маусымы 
басталатындығын ескеріп, қала 
әкіміне демеушілерді ұйымдастыра 
отырып, пеш қондырғысын алуды 
тапсырды. Ал, биыл қалада 50-
ге тарта балалар ойын алаңдары 
салынуда. Сондықтан шеткері 
аймақтарды да қамту мәселесі 
қаралатынын жеткізді. 

Жалғызбасты 67 жастағы қала 
тұрғыны Евгения Настас тұрғын 
үйін жөңдеуге көмек сұрады. 
Себебі жұмыссыз ретінде зейнетке 
шыққан ол небәрі 27 мың теңге 
зейнетақы алады. Мұндай қаржының 
жетпейтінін алға тартты. Жағдайды 

саралаған аймақ басшысы қала 
әкіміне үйді көріп, қайырымдылық 
қорлары есебінен көмек беруді 
үйлестіру қажет деді. 

Бейбітшілік көшесі тұрғын-
дары атынан келген Маржангүл 
есімді азаматша тұрғын үйін 
абаттандыру, жертөлені жөндеу 
өзекті мәселе екенін айтып, жылу, 
электр желілерінің жағдайына мән 
беруді сұрады. Нұрлыбек Нәлібаев 
қала әкіміне мәселені пысықтап, 
тиісті деңгейде жұмыстарды қолға 
алуды тапсырды. Сондай-ақ, қала 
тұрғыны Индира Турбашова сол 
жағалаудағы өзі тұратын тұрғын 
үйдің жертөлесінен жағымсыз 
иіс шығып,  қолқаны қабатынын 
мәселе етіп көтерді. Өңір басшысы 
қала әкіміне тиісті тапсырма беріп, 
мәселені шешу жолын қарастыруды 
міндеттеді. 

Қ а б ы л д ауд а  ж ұ м ы с қ а 
орналастыру, жер телімін алу, 
баласының денсаулық жағдайына 
қатысты тегін ем алу проблемалары 

көтерілді. Облыс әкімі әрбір мәселені 
мұқият қарап, заң аясында пысықтау 
қажет екенін айтты. 

Қазақтың ұлттық киімдерін 
тігетін 35 жастағы жалғызбасты ана 
Жәудір Ахметова кәсібін кеңейту 
үшін бос тұрғын ғимараттарды алуға 
көмек сұрады. Өз кезегінде аймақ 
басшысы кәсібін жандандыруға 
ниетті азаматтарды қолдау қажет 
екенін тілге тиек етіп, жауапты 
басқарма басшысының орынбасарына 
заң аясында талдау жүргізіп, нақты 
ұсыныс енгізуді жүктеді. Сондай-
ақ, қайтарымсыз грант алған 
азаматтардың жұмысына бақылау 
жүргізіп, олардың кәсібінің орта 
жолдан тоқтап қалмауын қадағалауды 
тапсырды. 

Осы уақытқа дейін аймақ 
басшысы 18 жеке қабылдау өткізіп, 
155 азаматтың мәселесін саралады. 
Көтерілген әрбір мәселе әртүрлі 
шешімді қажет етеді. Әкімнің 
қабылдау барысында айтылған 
тапсырмалары белгілен ген мерзімде 
орындалады. Мәселелер әкімнің 
тұрақты бақылауында.  

Айта кетейік, облыс әкіміне 
жазылу үшін азаматтар egov.kz 
порталы арқылы, е-otinish бірыңғай 
базасы мен жазбаша нысанда 
әкімдікке келіп өтініш тастай алады. 

«Ел тілегі» ақпарат

АЗАМАТТАРДЫҢ 
МӘСЕЛЕСІ ҚАРАЛДЫ

Облыс әкімі Нұрлыбек Нәлібаев кезектілік 
тәртібімен жазылған азаматтарды жеке 
мәселелері бойынша қабылдады. Қабылдауға 10 
азамат келіп, өз мәселесін жеткізді. Басым бөлігі 
әлеуметтік салаға қатысты. 

Қазіргі таңда Қызылорда өңірінде 
10777 бейнебақылау камералары 
орнатылған, олардың 3558-і Полиция 
департаментінің Жедел басқару 
орталығына қосылған. Дегенмен, 
Цифрландыру жөніндегі Ұлттық 
жобада көзделгендей, 2025 жылға 
дейін өңірде бейнебақылау камералар 
санын 1400-ге арттыру міндеті тұр. 
Биыл соның 500-ін орнату жоспарда 
бар. Аймақ басшысы Нұрлыбек 
Нәлібаев бірқатар цифрлық 
компания өкілдерімен кездесіп, 
Қызылорда қаласын бейнебақылау 
камераларымен жабдықтау мәселесін 
талқылады. Жиынға мәслихат 
хатшысы Наурызбай Байқадамов, 
облыс әкімінің орынбасарлары, 
облыстық полиция департаментінің 
бастығы Мұхтар Қожабаев, қала әкімі 
мен сала басшылары қатысты. 

Отырыста «Arcan Security 
Solutions», «SATELIT-A», «Көркем 
Телеком» компанияларының 

өкілдері жобаларын таныстырып, 
қала аумағын қауіпсіз ететін 
бейнекамераларды орнату бағытында 
өз ұсыныстарын жеткізді. Мәселен, 
«Көркем Телеком» компаниясының 
«Сергек» жобасы тәжірибеге 
енгеннен кейін, бірқатар өңірлерде 
көлік апатының және басқа да 
қылмыстардың саны біршама 
азайған. 

Ал, «SATELIT-A» компания-
сынің өкілі «мобильді кешен» жобасы 
интернет мүмкіндігі жоқ аумақтарда 
да қылмыстарды тіркеп, деректерді 
таспаға түсіре алады дейді. Сондай-
ақ, жаңа жобалар құжаттардың 
сақталуы мен оқиғаның базаға 
жылдам жүктелуіне мүмкіндік береді. 
Компания өкілдері қысқа уақыт 
ішінде жобаға жұмсалған қаржының 
қайтарымы болатынын тілге тиек етті. 

Облыс әкімі жобалардың 
барлығы сараланып, тиімділігі 
ескерілетінін және сапасының жоғары 

болуы маңызды екенін қаперге салды.
- Біз бұл жобаларға бизнес ретінде 

емес, адам өмірін сақтауға қажет жоба 
ретінде қараймыз. Бастысы - қала 
қауіпсіз болуы керек. Тұрғындар, 
әсіресе балалар қауіпсіздік үшін 
алаңдамауы тиіс. Барлық жерде 
бейнекамералар орнатылғаннан 
кейін ұрлық-қарлық, бұзақылық, 
түрлі деңгейдегі қылмыстар азаяды 
деп сенемін. Қылмысқа баратындар 
да аяғын тартады. Бейнекамералар 
сол үшін қажет. Сондықтан жоба 
барлық жағынан ұтымды болуы тиіс 
әрі мердігер компания жұмысты өз 
мерзімінде үйлестіре алуы қажет, - 
деді аймақ басшысы.

Жиын соңында Нұрлыбек 
Нәлібаев орынбасарлары, облыстық 
полиция департаменті және тиісті 
сала басшыларына әрбір жобаны 
пысықтап, қажеттілігін ескеруді 
міндеттеді. 

Айта кетейік, бұл компаниялар-
дан бөлек, алдағы уақытта осы салада 
қызмет ететін өзге мекемелердің де 
жобалары қаралып, қорытынды 
шешім қабылданады.

«Ел тілегі» ақпарат

БЕЙНЕБАҚЫЛАУ ЖҮЙЕСІ - 
ТҰРҒЫНДАР ҚАУІПСІЗДІГІ КЕПІЛІ

Соңғы үлгідегі цифрлық әлеуетке ие 
бейнекамералар орнату көлік қозғалысын 
бақылап, тұрғындардың қауіпсіздігін сақтап, заң 
бұзушылықтың алдын алуға мүмкіндік береді. 

   Сыр елі де – сондай сырлы да 
жырлы қасиетті мекен. Ырысы мен 
берекесі тасып, қамбасы астыққа 
толатын Сыр елінің мәртебесі 
қашанда биікте. Қобыздың үнімен 
біте қайнасып жатқан шаһардың 
жылдан жылға көркейіп келе 
жатқаны қуантады. Дәстүрге сай 
Қызылорда қаласының туған 
күні сән-салтанатымен жалғасып 
жатыр.

   Биылғы мереке бұрынғыдан 
өзгерек. «Қала күні» мерекесі 9 
қыркүйек пен 15 қазан аралығында 
бір ай көлемінде аталып өтіледі. 
Бір айлық шаралар тізбегі 
«Қызылорда – жастар қаласы» 
тақырыбымен бастау алды. 
Мереке аясында қалалық «Жастар 
театры» 8-ші маусымын белгілі 
драматург Жолтай Әлмаштың 
«Отырардың жасыны» тарихи 
драмасымен ашып, қала әкімі 
Асылбек Шаменов спектакльге 
арнайы барып қатысты. Әбу 
Насыр Әл-Фарабидің жастық 
шағы суреттелетін тарихи 
драма аяқталған соң, «Жастар 
театрының» әртістеріне құрмет 

ретінде шаһар басшысының 
ықылас гүлі ұсынылды.

   Мерекелік шаралар легі қала 
күні тарихында бұрын-соңды 
болмаған «Жастар карнавалына» 
ұласып, жалынды жастар Қорқыт 
ата кешенінен Орталық алаңға 
дейінгі жолды жаяу жүріп өтіп, қала 
көшелерін думанға бөледі. «Қала 
күні» мерекесінің салтанатты 
ашылуына арналған гала-концерт 
Орталық алаңда жалғасты. Шаһар 
басшысы Асылбек Шаменов 
ұйымдастырылған республикалық 
мобилографтар конкурсы 
мен «Жастар карнавалының» 
жеңімпаздары мен жүлдегерлерін 
марапаттап, қызылордалықтар 
мен қала қонақтарын «Қала 
к ү н і м е н »  қ ұ т т ы қ т а д ы . 
Мерекелік кеш өнерпаздардың 
концерті мен елімізге танымал 
Ж а й д а р м а н ш ы л а р д ы ң 
фестивалімен қорытындаланып, 
қала тұрғындары ерекше әсермен 
тарқасты.

   Қызылордада алғаш рет 
жастардың сұранысы негізінде 
қала әкімдігінің ұйымдастыруымен 

«Мен ің  сүй ікт і  қа лам» 
республикалық мобилографтардың 
фестивалі өтті. Шарада елімізге 
танымал мобилограф, режиссер 
Қыран Талапбек және «Kyran 
Films» ұжымы жиналған жастарға 
мобилография  саласындағы 
тәжірибелерімен бөлісті. Кездесу 
соңында мобилографтардың 
ортақ тобы құрылып,  кәсіпкерлер 
тарапынан бірлесіп жұмыс 
істеуге ұсыныс алды. Айта кету 
керек, Фестиваль аясында өткен 
байқауға қатысуға 70-тен аса 
қатысушыдан 100-ден аса өтінім 
түсті. Қатысушылардың басым 
бөлігі Қызылорда қаласынан, Арал, 
Қармақшы, Жаңақорған, Жалағаш 
аудандары мен Алматы қаласынан 
келген жастар болды. 

   Қатысушылар қала күніне 

орай «Менің сүйікті қалам» 
тақырыбында қала туралы 
креативті бейнероликтер түсірді. 
Байқау жеңімпаздары «Қала күні» 
мерекесінің салтанатты ашылуына 
арналған гала-концертте қаржылай 
сыйақылармен марапатталды.  
Шаһар басшысы Асылбек 
Шаменов ұйымдастырылған 
республикалық мобилографтар 
конкурсының жеңімпаздары 
мен жүлдегерлерін марапаттап, 
қызылордалықтар мен қала 
қонақтарын «Қала күнімен» 
құттықтады. Бір айлық жоспар 
легіндегі ұйымдастырылып жатқан 
мерекелік думандар  халықтың 
көңіл-күйлерін көтеруде. 

«Ел тілегі» ақпарат

СЫР ЕЛІНІҢ БАС ҚАЛАСЫ – 
ҚЫЗЫЛОРДА КӨРКЕЙЕ БЕРСІН!

«Сыр – Алаштың анасы. Бұл – көненің 
көзі, мәдени мұралардың асыл көмбесі, талай 
тарихты қойнауына бүккен, талай тарланды 
қанаттандырған»,- деп Елбасы баға бергендей, 
Сыр қойынауы тұнған қасиет. Қазақтың байтақ 
даласына қарап Алла Тағаланың өзі қазаққа 
пейіліндей дархан, көңіліндей кең атырапты 
сыйға тарта салған-ау деп тамсанасың. Алтай мен 
Алатаудың арасын алып жатқан құлан даланың 
қай тұсын болмасын Жерұйық дерсің… 

ЖЫЛУ МАУСЫМЫНА 
ДАЙЫНДЫҚ ПЫСЫҚТАЛДЫ
Аймақ басшысының алдағы жылу беру маусымын іркіліссіз өткізу 

жөніндегі тапсырмасын орындау мақсатында облыс әкімінің орынбасары 
Мархабат Жайымбетовтің төрағалығымен 2022-2023 жылдарғы жылыту 
маусымында әлеуметтік нысандар мен тұрғындарды көмірмен қамтамасыз 
ету бойынша селекторлық жиналыс болып өтті.

Жиналысқа аудан әкімдері, ҚР Бәсекелестікті қорғау және дамыту 
агенттігінің Қызылорда облысы бойынша департаменті мен тиісті басқарма 
басшылары, «ҚТЖ-Жүк тасымалы» ЖШС және көмір жеткізетін өңірлік 
операторлар қатысты.

Бүгінде облыс көлемінде 29 өңірлік операторлар бар. Көмір отынына 
бағаның негізсіз өсуін, ортадағы делдалдарды болдырмау үшін кәсіпкерлерге 
тікелей көмір өндірушілермен биржа арқылы көмірді сатып алу бойынша 
түсіндірме берілді.

Мархабат Жайымбетұлы аудан әкімдеріне, сала басшыларына алдағы 
жылу беру маусымында көмір тапшылығын болдырмау мақсатында өңірлік 
операторлармен тиісті жұмыстарды атқаруды, сондай-ақ, халықтың көмірді 
кедергісіз сатып алуын қамтамасыз етуді қатаң тапсырды.

САРЫАРҚАҒА ЖЕТКЕН 
СЫРДЫҢ СЫЙЫ
Нұр-Сұлтан қаласындағы «Астана Арена» спорт кешенінің жанында 

Қызылорда облысы әкімдігінің ұйымдастыруымен ауыл шаруашылығы 
өнімдерінің жәрмеңкесі болып өтті.  

Жыл сайынғы дәстүр бойынша ұйымдастырылатын жәрмеңке бұл жолы 
да өзіндік сән-салтанатымен ерекшеленді. Жәрмеңкеде аймақта өндірілетін 
өнімдерді қолдау мақсатында арнайы ауыл шаруашылығы өнімдерінің 
көрмесі ұйымдастырылды. Көрмеге Сырдың дара дақылы – күріш, әйгілі 
қауын мен қарбызы, Арал теңізінің теңдессіз балығы мен өзге де жергілікті 
өнімдер қойылды. Жәрмеңкенің дәстүрлі жарастығына сай қызылордалық 
өнерпаздар ән мен жырдан шашу шашты. 

Бұдан бөлек, облыс тарапынан қайырымдылық қоры аясында жағдайы 
төмен отбасыларға азық-түлік себеттері таратылды. Жалпы жәрмеңкеде 70-ке 
жуық Сыр диқандары және кәсіпорын иелері тарапынан 50 жүк автокөлігімен 
құны 200 млн. теңгені құрайтын 500 тоннадан астам өнім ұсынылды. 

Айта кету керек, биыл облыста барлығы 188,5 мың гектар жерге ауыл 
шаруашылығы дақылдары егілді. Оның ішінде дәнді дақылдар 91,7 мың 
гектар, майлы дақылдар 5,9 мың гектар, мал азықтық дақылдар 71,3 мың 
гектарды, картоп, көкөніс, бақша 19,6 мың гектарды құрайды. Осы жылы 
Сыр диқандары 78,6 мың гектар күріш екті. Қазір басты дақылды ысырапсыз 
жинап алудың қызу қарекеті жүріп жатыр. 

«Ел тілегі» ақпарат

МЕДИА

ТІЛ – ҰЛТТЫҢ ЖАНЫ
«Тіл – адамның адамдық белгісінің зоры, 

жұмсайтын қаруының бірі» деп Ахмет 
Байтұрсынұлы келтірген теңеуден-ақ тілдің 
дәрежесін, салмағын, қоғамдағы орнын білуге 
болады. 

Біздің көпұлтты елде 5 қыркүйекті тілдер мерекесімен арнайы 
атап өтудің де өзіндік мәні бар. Оның бірі – көпұлтты елдің 
тұтастығын сақтау, қазақ тілін дамыту және тарату, жас ұрпақтың 
өзінің және басқа халықтардың тіліне, мәдениеті мен дәстүріне 
құрметпен қарау.

Осы айрықша датаның Алаш арысы, ұлт ұстазы, көрнекті ақын, 
аудармашы, қоғам қайраткері Ахмет Байтұрсынұлының туған 
күнімен тұспа-тұс келуі - қазақ тілінің тағдыры үшін тар жол тайғақ 
кешуден өткен, қазақ әліппесі мен графикасының, құрылымы мен 
емлесін жазып, ұрпаққа мұра етіп қалдырған дара тұлғаға көрсеткен 
құрметтің биігі.

Ал, биыл ұлт ұстазының туғанына 150 жыл толып отыр. 
Жалпыхалық тойлайтын мерейтойды атап өтуден Қызылорда 
облыстық соты да шет қалмады. Тіл білімінің негізін қалаған қазақ 
алыбының шығармашылығын дәріптеу мақсатында 12 қыркүйек күні 
Қызылорда соттары қызметкерлерінің арасында шығармашылық 
сайыс өткізу жоспарланды. Баба мұрасын жаңғырту жолында 
сайысқа түсетін барша қатысушыларға сәттілік серігі болсын!

Ел ауызында Ахаң атымен 
қалған Алаш қайраткерінің 
өмірінің өзі үлкен өнегеге толы. 
Саналы ғұмырын қазақтың ілім-
біліміне жұмсаған аңыз адам. 
Ақын, аудармашы, әдебиет 
зерттеушісі, түріктанушы, 
публицист сынды бірнеше 
мамандықты бір басына сыйдыра 
білген. Қазақ тілінің емлесін 
жазып, нормалаған. Бүгінгі қазақ 
әліпбиінің негізін қалаған. Бір 
сөзбен айтқанда «Дара тұлға».

Осындай даңқты бабамыздың 
жүрген жолын, еткен еңбеген, игі 
істерін зерттеу, насихаттау және 
келер буынға аманат ету біздің 
парызымыз.

О с ы  о р а й д а  д а ң қ т ы 
бабамыздың өмір і  мен 
жүген жолын насихаттап, 
с о т  қ ы з м е т к е р л е р і н і ң 
шығармашылығын дамыту 
мақс атында  Қызылорда 
соттарының қызметкерлері 

арасында «Дара тұлға» атты 
шығармашылық байқау өтті.

Мерейтой қарсаңындағы іс-
шарада өнерлерін ортаға салған 
қатысушыларға өз саласының 
майталмандарынан құралған 
әділ қазылар төрелік етті. Атап 
айтқанда құрамында – комиссия 
төрағасы, тәуелсіз сарапшы-
журналист, ақпарат саласының 
үздігі Айткүл Шалғынбаева, 
комиссия мүшелері – ақын, 
Қазақстан Жазушылар Одағының, 
Журналистер Одағаның мүшесі, 
Сыр бойы газетінің тілшісі 
Дүйсенбек Аяшұлы, Қорқыт ата 
атындағы ҚМУ оқытушысы, 
филология ғылымдарының 
кандидаты, доцент Айман 
Ералықызы Айтбаева, Қызылорда 
облысы бойынша соттар 
әкімшісінің басшысы Сағатбек 
Болатбекұлы Сүлеймен болды.

Қатысушылар ережеге сәйкес 
екі сайыс түрінен бақ сынасты. 

Алдымен тақырыпқа сай эссе 
жазды. Философия, эстетика, 
әдеби сын, публицистика, көркем 
әдебиеттің тұрақталған, тың 
болжамдар мен түйіндеулерге 
құралған бұл жанрда Ахаң туралы 
орамды ойларын қағаз бетіне 
түсіруге тырысты.

Конкурстың екінші кезеңі 
мәнерлеп оқуда барлық 
қатысушылар тіл тазалығы 
мен оған қойылатын дикцияны 
сақтай отырып, бірі шараға арқау 
болған ақынның, енді бірі өз 
шығармашылығынан өлең оқыды.

Осылайша екі сайыс түрінен 
өткен шығармашылық байқауда 
бағалау комиссиясы бірауыздан 
Байқоңыр қалалық сотының бас 
маманы Нұргүл Нұрбайқызын 
жеңімпаз деп тапты. Екінші, 
үшінші орындар Қармақшы 
аудандық сотының жетекші 
маманы Арайлым Жақыпбек пен 
Қызылорда қалалық сотының 

жетекші маманы Мәдина Мұсабек 
алды. Жеңімпаздарға арнайы 
диплом мен естелік сыйлықтар 
берілді.

Сонымен қатар ерекше өнер 
көрсеткені үшін Қызылорда 
қаласының №2 сотының бас 
маманы Гүлназира Дүйсенова 
мен Қызылорда облысының 
мамандандырылған ауданаралық 
экономикалық сотының 
маманы Бақытжан Ердаулетке 
ы н т а л а н д ы ру  с ы й л ы ғ ы 
табысталды.

Жарыс соңында әділ қазылар 
ұйымдастырушыларға, қатысушы 
мамандарға ыстық ықыластарын 
білдіре отырып, сын-ескерпелері 
мен ағалық ақыл-кеңестерін 
айтты.

Сайысты қорытындылаған 
соттар әкімшісінің басшысы 
С.Сүлеймен барлық қаты-
сушыларды құттықтап, қыз-
меткерлерді жан-жақты дамытуда 
талай шаралар ұйымдас-
тырылатындығын айтты.

ДАРА ТҰЛҒА

СОТ МАТЕРИАЛДЫҚ ЗАЛАЛДЫ 
ӨНДІРІП АЛУ ТУРАЛЫ ТАЛАП 
ҚОЮДЫ ҚАНАҒАТТАНДЫРДЫ

Қызылорда қалалық сотында талап қоюшы 
М.-ның жауапкерлер А., Н. және С.-ға қатысты жол-
көлік оқиғасы салдарынан материалдық залалды 
өндіріп алу туралы азаматтық ісі қаралды.
Іс құжаттарына сәйкес, 2021 жылғы 24 желтоқсанда 

жауапкер А. көлік құралын басқару кезінде жол қозғалысы 
ережелерін бұза отырып, талап қоюшы М.-ға тиесілі 
автокөлікпен соқтығысуға жол берді, нәтижесінде көлік 
құралына зақым келтірген.  

Талап қоюшының өз талабында, 12 наурыз 2022 ж. ЖКО 
нәтижесінде тікелей келтірілген  залалдың нарықтық бағасы 
бойынша есепке сәйкес, тиісті бағалау компаниясымен 
жасалған бағалау объектісін қалпына келтіру мөлшері 1 328 064 
теңгені құрағанын көрсетіп, осы материалдық залал соммасын 
және мемлекеттік баж 13 281 теңгені өндіруді сұраған.

Сот отырысында автокөліктің меншік иесі жауапкер С. 
автокөлікті басқару құқығын жауапкер Н.-ға заңды негізде 
бергені, өз кезегінде жауапкер Н. қандай да бір заңды негіздерсіз 
көлік тізгінін ЖКО жасаған жауапкер А.-ға бергені анықталып, 
сәйкесінше жауапкерлер А. және Н. талап қоюды толық 
мойындаған.

Сотпен талап қоюшының талабы ішінара 
қанағаттандырылды, жауапкер Н.-дан талап қоюшының 
пайдасына 1 328 064 теңге материалдық залал мен 13 281 
мемлекеттік баж өндірілген.

Сот шешімі заңды күшіне енбеген.

ЗАҢСЫЗ ҚҰМАР ОЙЫНДАРДАН 
АУЛАҚ БОЛЫҢЫЗ

Қызылорда қаласының №2 сотында Қазақстан 
Республикасының Қылмыстық Кодексінің 307-бабы 
1-бөлігімен сотталушы Ш.-ға қатысты қылмыстық 
іс қаралды.
Сотта анықталғандай, сотталушы Ш. ойын мекемесін 

заңсыз ашу мақсатында  қала орталығынан дүкенді жалға алып, 
интернет желісі арқылы арзан бағада қажетті құрылғыларды 
сатып алып, операторлар мен күзетшілерді жұмысқа қабылдап, 
ғаламтор желісін пайдаланып,  «superomatic», «рулетка», 
«покер», «блек джек» және тағы басқа интернет құмар 
ойындарын тікелей қосып, ойнатқан.

Сотталушы Ш. Қазақстан Республикасының Қылмыстық 
Кодексінің 307-бабы 1-бөлігімен кінәлі деп танылып, оған 200 
айлық есептік көрсеткіш мөлшерінде 612 600 теңге айыппұл 
жазасы тағайындалған.

Сот үкімі заңды күшіне енген жоқ.

КЕЗДЕСУ ӨТТІ
Қармақшы аудандық сотында Конституция 

күніне орай, сот төрағасы аудандық Билер кеңесі мен 
аудандық ардагерлер кеңесі мүшелерімен кездесу 
өткізді. Шараға Қ.Есдаулетов, Д.Жалғасбаева, 
Е.Назарқұлов, А.Мереков, сот төрағасы Қ.Мыханов 
қатысты.

Қ.Мыханов іс-шараны кіріс сөзбен ашып, қатысушыларды 
Конституция мерекесімен құттықтап, Билер кеңесін құрудағы 
басты мақсат – халық арасындағы дау-жанжалдарды сотқа 
дейін жеткізбей реттеп, қоғамдағы бірлікті сақтау екенін атап 
өтті.

Аудандық Билер кеңесінің төрағасы Қ.Есдаулетов  дауларды 
сотқа жеткізбей шешуге қол жеткізу кеңестің басты мақсаты 
болып табылатынын айтып, Билер кеңесі институтын енгізу 
дауларды тиімді және жедел шешуге, сонымен бірге сот 
процестеріне қатысатын адамдардың санын азайтуға мүмкіндік 
беретінін, бұл өз кезегінде қоғамдағы жанжал деңгейін 
төмендететінін атап өтті.

Шара барысында қатысушылар татуласу рәсімдерін іске 
асыруға ерекше қызығушылық танытып, дауларды сотқа 
дейін реттеудің тиімді жақтарын, сондай-ақ өңірдегі медиация 
институтын дамыту бойынша өзекті мәселелерді талқылап, 
өзара пікір алмасты.

АЛҒЫС БІЛДІРІЛДІ
Қазақстан Республикасы Жоғарғы Сотының 

төрағасы атына Қызылорда қаласының тұрғыны 
Б.А.Арғынбаевтан алғыс хат  түсті. Алғыс хатында 
ол облыстық сот судьяларының жұмысын бағалап, 
оларға деген рахметін жеткізген.

«Апелляциялық сатыдағы сот алқасы азаматтық іс бойынша 
жинақталған құжаттарға жан-жақты зерттеп, бірінші саты 
сотының қабылдаған шешіміне қатысты заңды әрі әділ түрде 
құқықтық баға берді.

Келе жатқан еліміздегі заңдардың қайнар көзі «Конституция 
күнімен» шын жүректен құттықтаймын. Осындай атаулы күнде 
әділдікті ту еткен Қызылорда облыстық сотының азаматтық 
істер жөніндегі сот алқасының құрамындағы төрағалық етуші 
С.Н.Жуынтаева, судьялар А.Қ.Есдаулетов пен Н.О.Қосановқа 
өз атымнан шексіз, ыстық ықылас пен алғыс білдіремін.  

Қазақ даласының Үйсін, Төле мен Қазыбек билердің ізін 
жалғастырып, халықтың ықыласына бөленіп, батасын алып 
жүрген және әрқашанда әділдікті ту етіп қара қылды қақ 
жарған сот алқасы мен барлық судьялардың абыройы асқақтап, 
мәртебесінің биіктерден көрініп жоғарылай беруіне және сот 
жүйесіндегі қызметтеріне шын жүректен сәттілік тілеймін.» - 
деп автор хатты аяқтайды.

Рақымшылық Заңы ең алдымен 
әлеуметтік тұрғыдан осал адамдарға:

- «Ардагерлер туралы» 
Қазақстан Республикасы Заңының 
күші қолданылатын ардагерлер мен 
басқа адамдар;

- қылмыстық құқық бұзушылық 
жасаған кезінде он сегіз жасқа 
толмаған адамдар;

- осы заң қолданысқа  енгізілетін 
күнге елу жасқа толған және ол 
жастан асқан әйелдер мен алпыс 
жасқа толған және ол жастан асқан 
ер адамдар;

-  жүкті әйелдер немесе 
кәмелетке толмаған балалары 
немесе мүгедек балалары бар 
әйелдер, сондай-ақ кәмелетке 
толмаған балалардың жалғыз 
ата-анасы болып табылатын ер 
адамдарға;

- бірінші және екінші топтағы 
мүгедектерге қатысты қолданылады.

« А м н и с т и я »  н е м е с е 
рақымшылық-грек тілінен 
аударғанда «кешіру» деген 
мағынаны білдіреді. Адамдардың 
белгісіз бір тобын мемлекет 
басшысының немесе өкіметтің 
жоғарғы өкілетті органының 
ш е ш і м і м е н  қ ы л м ы с т ы қ 
жауаптылықтан немесе жазадан 
босату.

Қазақстан Республикасының 
Қылмыстық Кодексінің 78-бабында 
рақымшылық немесе кешірім 
жасау актісі негізінде қылмыстық 
жауаптылықтан және жазадан 
босату көзделген.

Сонымен,  Рақымшылық 
жасау туралы 2021 жылғы 7 
желтоқсандағы Заңның  талабына 
сәйкес кімдер қылмыстық 
жауаптылық немесе негізгі жазадан 
босатылады?

1.қылмыстық теріс қылықтар 
және онша ауыр емес  қылмыс 
жасаған адамдар.

Осы орайда қылмыстық теріс 
қылықтарға қоғамға зор қауіп 
төндірмейтін, болмашы зиян 
келтірген не адамның жеке басына, 
ұйымға, қоғамға немесе мемлекетке 
зиян келтіру қатерін туғызған, оны 
жасағаны үшін айыппұл салу, түзеу 
жұмыстары, қоғамдық жұмыстарға 
тарту, қамаққа алу, шетелдікті 
немесе азаматтығы жоқ адамды 
Қазақстан Республикасының 
шегінен тысқары жерге шығарып 
жіберу түріндегі жаза көзделген, 
айыпты жасалған іс-әрекет немесе 
әрекетсіздік жататынын атап өткен 
жөн.

Ал онша ауыр емес қылмыс 
дегеніміз-ең ауыр жаза бас 
бостандығынан айыру екi жылдан 
аспайтын қасақана жасалған іс-
әрекеттер, сондай-ақ жасалғаны 

үшiн Қылмыстық Кодексте 
көзделген ең ауыр жаза бас 
бостандығынан айыру бес жылдан 
аспайтын абайсызда жасалған іс-
әрекеттер.

2)Залал келтіруге әкеп соқпаған 
не оны толық өтеген немесе 
ол бойынша азаматтық талап 
қойылмаған ауырлығы орташа 
қылмыстар жасаған адамдар да 
қылмыстық жауаптылық немесе 
негізгі жазадан босатылады.

3)Залалдың немесе азаматтық 
талап қоюдың бар-жоғына 
қарамастан, ауырлығы орташа 
қылмыстар  жасаған әлеуметтік 
жағынан осал адамдар босатылады.

Қандай қылмыстар ауырлығы 
орташа қылмыс болып табылады 
десек?

Ол жасалғаны үшiн Қылмыстық 
Кодексте көзделген ең ауыр жаза бас 
бостандығынан айыру бес жылдан 
аспайтын қасақана жасалған іс-
әрекеттер, сондай-ақ жасалғаны 
үшiн бес жылдан астам мерзiмге 
бас бостандығынан айыру түрiндегi 
жаза көзделген абайсызда жасалған 
іс-әрекеттер.

Дегенмен ауырлығы орташа 
қылмыс жасаған әлеуметтік 
жағынан осал адамдар тобына 
жатпайтын адамдарға қатысты 
қылмыспен  келтірілген залал 
болмауы, егер залал келтірілген 
болса ол кінәлі тұлғамен өтелуі және 
жәбірленуші тарапынан залалды 
өтеу жайлы азаматтық талап 
болмауы рақымшылық қолдану 
үшін  шарт екенін білу қажет.

 Сондай-ақ негізгі жазадан 
теріс мінез-құлық дәрежесі жоқ, 
осы Рақымшылық жасау туралы 
Заң қолданысқа енгiзілетін күнге 
жазасын өтеуіне бiр жылдан 
аспайтын уақыт қалған, ауырлығы 
орташа қылмыстар жасағаны үшін 
сотталғандар босатылады.

Жаңақорған аудандық сотына 
аудандық  пробация қызметі 
ұсыныспен жүгініп, онша ауыр 
емес қылмыс жасағаны үшін, 
яғни ҚР ҚК-нің 293-бабының 
1-бөлігімен сотталған И.-ды  
жазадан босатуды сұраған. Сот 
қаулысымен Рақымшылық жасау 
туралы Заңның 2-бабының 1-бөлігі 
1)тармақшасының негізінде 
сотталған И. бас бостандығын 
шектеу түріндегі негізгі  жазаны  
өтеуден босатылған.

Егер өзіне қатысты рақымшылық 
жасау қолданылуы мүмкін 
адам немесе оның заңды өкілі 
рақымшылық жасауға қарсы болса, 
ол адамға қатысты рақымшылық 
жасау қолданылмайды. Бұл 
дегеніміз рақымшылықты қолдану 
үшін аталған тұлғалардың келісімі 

болуы шарт екенін білдіреді. Ала        
йда сотталушыға рақымшылықты 
қолдану үшн жәбірленушінің  
келісімі талап етілмейді.

 Рақымшылық жасау туралы 
Заңда жазасын өтеп жатқан немесе 
оны әлі орындамаған әлеуметтік 
жағынан осал адамдарға :

-ауыр қылмыс бойынша-екіден 
бір бөлігіне;

- ас а  ауыр  қылмыст ар 
бойынша төрттен бір бөлігіне 
негізгі жазасының өтелмеген 
немесе орындалмаған бөлігінің 
мерзімдері немесе мөлшерлері 
қысқартылатыны белгіленген.

  Бұл орайда ауыр қылмыстарға-
жасалғаны үшiн Қылмыстық  
Кодексте көзделген ең ауыр жаза 
бас бостандығынан айыру он екi 
жылдан аспайтын қасақана жасалған 
іс-әрекеттер  жатқызылса,  аса ауыр 
қылмыстарға жасалғаны үшiн 
аталған Кодексте он екi жылдан 
астам мерзiмге бас бостандығынан 
айыру немесе өмір бойына бас 
бостандығынан айыру түрiндегi 
жаза көзделген қасақана жасалған 
іс-әрекеттер жатқызылады.

Рақымшылық тек әлеуметтік 
жағынан осал адамдарға ғана емес,  
осы топқа жатпайтын қылмыс 
жасаған адамдарға қатысты да 
қолданылады. Ауырлығы орташа 
қылмыс жасаған аталған тұлғаларға 
негізгі жазасының өтелмеген немесе 
орындалмаған бөлігінің мерзімі 
немесе мөлшері екіден бір бөлігіне, 
яғни жартысына қысқартылады. Ал 
әлеуметтік жағынан осал адамдар 
тобына жатпайтын жазасын өтеп 
жатқан немесе ол орындалмаған 
ауыр қылмыс бойынша сотталған 
тұлғалар қылмыспен келтірілген 
залалды, өздеріне қойылған 
азаматтық талапты толық өтесе 
немесе мұндай талап қойылмаса, 
оларға белгіленген негізгі жазаның  
өтелмеген немесе орындалмаған 
бөлігінің мерзімдері мен мөлшері 
үштен бір бөлігінде қысқартылады. 
Дәл осындай жағдайда аса ауыр 
қылмыс үшін сотталғандардың 
жазасы  бестен бір бөлігінде 
қысқартылатыны белгіленді.      

Жаңақорған аудандық сотының 
қаулысымен ауыр қылмыс үшін, 
яғни ҚР ҚК-нің 188-бабының 
3-бөлігінің 1-тармағымен сотталған 
Ы.-ның жазасының өтелмеген бөлігі 
үштен бір бөлігінде қысқартылды. 
Себебі сот отырысында ауыр 
қылмыс үшін сотталғанның 
қылмыспен келтірілген залалды 
толық өтегені анықталған.

Рақымшылық жасау туралы 2021 
жылғы 7 желтоқсандағы Заңның 
осыған дейінгі рақымшылық 
жасау  туралы заңдардан 

ерекшелігі, мысалы 2016 жылдың 
13 желтоқсанында қабылданған 
«Қазақстан Республикасы 
Тәуелсіздігінің жиырма бас 
ж ы л д ы ғ ы н а  б а й л а н ы с т ы 
рақымшылық жасау туралы» 
Қазақстан Республикасының 
Заңының талабына сәйкес 
рақымшылық бұрын рақымшылық 
жасау немесе кешiрiм жасау 
қолданылған, қайтадан қасақана 
қылмыстар жасаған адамдарға 
қолданылмайтын. Ал қазіргі 
қабылданып отырған заңнамада 
мұндай норма көзделмеген.

Дегенмен рақымшылық 
ж а с ау  қ о л д а н ы л м а й т ы н 
адамдар шеңбері  жаңа Заңда 
да айқындалған. Бұл Заңның 
күші террористік,экстремистік 
қылмыстар, азаптаулар жасаған, 
қылмыстардың қайталануы 
немесе қауіпті қайталануы кезінде 
жаза тағайындалған адамдарға, 
өлім жазасы кешірім жасау 
тәртібімен бас бостандығынан 
айыруға ауыстырылған, сондай-ақ 
өмір бойына бас бостандығынан 
айыру тағайындалған адамдарға; 
қылмыстық топ, ұйымдасқан топ, 
қылмыстық ұйым, қылмыстық 
қоғамдастық, трансұлттық 
ұйымдасқан топ, трансұлттық 
қылмыстық ұйым, трансұлттық 
қылмыстық қоғамдастық,  
террористік топ, экстремистік 
топ, банда немесе заңсыз 
әскерилендіріліген құралым 
құрамында  қылмыстар жасаған, 
өздеріне қатысты жаза орындалған 
және жазасын өтеген, жиынтығында 
олардың біріне осы Заңның күші 
қолданылмайтын қылмыстық 
құқық бұзушылықтар жасаған, 
үкімдердің жиынтығына кіретін, 
олардың біріне осы Заңның күші 
қолданылмайтын қылмыстық 
құқық бұзушылықтар жасаған, 
осы Заң қолданысқа  енгізілетін 
күнге Қазақстан Республикасы 
Қылмыстық атқару Кодексінің 
130-бабына сәйкес жазаны өтеудің 
белгіленген тәртібін қаскөйлікпен 
бұзушылар деп танылған немесе 
жазасын өтеу кезінде қасақана 
қылмыстар жасаған,  Қылмыстық 
Кодекстің Заңда көрсетілген белгілі 
бір баптарында көзделген өзге де 
қылмыстарды жасаған адамдарға 
қолданылмайды.

Рақымшылық жасау туралы 
Заңда көзделген сотталғанды 
жазадан босату, жазаның өтелмеген 
бөлігін ауыстыру, жаза мерзімінің 
өтелмеген бөлігін қысқартуды 
қолдану сотталған адамның жазасы 
орындалатын жердегі соттарға 
жүктелген.

Осы негізде Жаңақорған 
аудандық сотымен пробация 
қызметінің ұсынысы негізінде 
бас бостандығын айыру түріндегі 
жазаны шартты түрде өтеп  жатқан, 
бас бостандығын шектеу түріндегі 
жазаны өтеуші онша ауыр емес 
және ауырлығы орташа қылмыс 
жасаған сотталғандарды жазадан 
босату, ауыр қылмыс жасағаны үшін 
сотталған тұлғаларды  қылмыспен 
келтірілген залалды, өздеріне 
қойылған азаматтық талапты 
толық өтесе немесе мұндай талап 
қойылмаса жазасын қысқарту 
мәселелері қаралып, заң шеңберінде 
шешім қабылдануда.

 Рақымшылық жасау-ізгіліктің 
белгісі десек, бұл Заңның жаза 
басқандарға үміт сыйлайтыны 
сөзсіз.

Ә.ТҮБЕКБАЕВА, 
Жаңақорған аудандық 

сотының төрағасы 

КӨПКЕ ҮМІТ 
СЫЙЛАҒАН 
ІЗГІ ШАРА

Қазақстан Республикасы өзін тәуелсіз мемлекет 
ретінде жариялаған 30 жыл ішінде елімізде он рет 
рақымшылық жасау актісі қабылданған екен. Соның 
бірі-2021 жылдың 7 желтоқсанында қабылданған 
«Қазақстан Республикасы Тәуелсіздігінің отыз 
жылдығына байланысты рақымшылық жасау 
туралы» Қазақстан Республикасының Заңы.

Қызылорда қаласының №2 сотында Қазақстан 
Республикасының Қылмыстық Кодексінің 293-бабы 
3-бөлігінің 2 тармағымен сотталушы А.-ға қатысты 
қылмыстық іс қаралды.

Сотталушы А. үйінің ауласындағы спорт  
алаңына сіңлісі мен қызын іздеп барған, сол жерде  
өзара  әңгімелесіп отырған  кәмелетке  толмаған  
жәбірленуші М. мен куә С.-ның отырғанын көріп, 
олардың қасына барып «неге адамның артынан күліп 

отырсыңдар» деп себепсіз тиіскен. Сол уақытта 
кәмелетке толмаған жәбірленуші М. өзара әңгіме 
айтып отырғанын, ешкімге күліп   отырмағанын 
айтқан.

Осыдан кейін сотталушы А. сөз қайтарғанын 
желеу етіп, үйінен асхана пышағын алып келіп, спорт 
алаңында отырған кәмелетке толмаған  жәбірленуші 
М.-ның   бел тұсына бір мәрте соққы жасап, пышақ 
жарақатын салып, денсаулығына жеңіл зиян келтіріп, 

оқиға болған жерден бой тасалаған.
Заңды өкілінің қатысуымен өткен сот 

отырысында кәмелетке толмаған жәбірленуші М. 
кешірім беріп, талап тілегі жоқ екенін көрсеткен.

Сотталушы А. Қазақстан Республикасының 
Қылмыстық Кодексінің 293-бабы 3-бөлігінің 2 
тармағымен кінәлі деп танылып, 3 жыл  мерзімге  
бас бостандығынан  шектеу  жазасына тартылды.

Сот үкімі заңды күшіне енген жоқ.

ҚОҒАМДЫҚ ОРЫНДА БҰЗАҚЫЛЫҚ ЖАСАҒАНЫ ҮШІН 
БАС БОСТАНДЫҒЫ ШЕКТЕЛДІ

МЕДИА

Беттерді дайындаған Ж.Қасым

Алаяқтық қылмыстары бойынша 
құрамның субъектісі – 16 жастан 
басталатын кез келген тұлға, ал 
пара алу кезінде – мемлекеттік 
функцияларды орындауға уәкілетті, 
оған теңестірілген немесе лауазымды 
тұлға. Пара алу немесе беру 
кезінде делдал мен сыбайластың 
айырмашылығы, делдал екі тараппен, 
ал сыбайласы тек қана біреуімен 
жұмыс істейді.

Қазақстан Республикасының 
Қылмыстық кодексiнде сыбайлас 
жемқорлық қылмыстар үшін 189 
(үшінші бөлігінің 2) тармағында), 
190 (үшінші бөлігінің 2) тармағында), 
218 (үшінші бөлігінің 1) тармағында), 
234 (үшінші бөлігінің 1) тармағында), 
249 (үшінші бөлігінің 2) тармағында), 
361, 362 (төртінші бөлігінің 3) 
тармағында), 364, 365, 366, 367, 
368, 369, 370, 450, 451 (екінші 
бөлігінің 2) тармағында) және 
452-баптары бойынша іс-әрекеттерге 
жауапкершілік көзделген.

Қазақстан Республикасының 
ҚК-нің 366-бабы бойынша 
пара алғанда және Қазақстан 
Республикасының ҚК-нің 367-бабына 
сәйкес, пара бергенде қылмыстық 
жауапкершілікке тартылады.

Кодекстің «Меншікке қарсы 
қылмыстық құқық бұзушылықтар» 
деп аталатын 6-тарауында 
сыбайлас жемқорлыққа екі қылмыс 
жатқызылған. Атап айтқанда, «сенiп 
тапсырылған бөтен мүлiктi иемденiп 
алу немесе талан-таражға салу» (ҚР 
ҚК 189-бабы) және «алаяқтық» (ҚР 
ҚК 190-бабының 3-бөлігі 2-тармағы). 
Екі жағдайда да сыбайлас жемқорлық 
қылмыс құрамы үшін: «мемлекеттiк 
функцияларды орындауға уәкiлеттiк 
берілген адам не оған теңестiрiлген 
адам не лауазымды адам не жауапты 
мемлекеттік лауазымды атқаратын 
адам жасаған алаяқтық, егер ол 
өзінің қызмет бабын пайдалануымен 
ұштасса» деген міндетті саралау 
белгісі бар.

Кодекстің «Экономикалық 
қызмет саласындағы қылмыстық 
құқық бұзушылықтар» деген 
8-тарауында сыбайлас жемқорлық 
қылмыс құрамы үшін «мемлекеттiк 
функцияларды орындауға уәкiлеттiк 
берілген адам не оған теңестiрiлген 
адам не лауазымды адам не жауапты 
мемлекеттік лауазымды атқаратын 
адам жасаған алаяқтық, егер ол 
өзінің қызмет бабын пайдалануымен 
ұштасса» деген міндетті саралау 
белгісі бар.

 «Халық денсаулығына және 
имандылыққа қарсы қылмыстық 
құқық бұзушылықтар» деп аталатын 
11-тарауда сыбайлас жемқорлыққа бір 
қылмыс жатқызылған: «мемлекеттiк 
функцияларды орындауға уәкiлеттiк 
берiлген адам не оған теңестiрiлген 
адам не лауазымды адам не жауапты 
мемлекеттік лауазымды атқаратын 
адам өзi немесе сенiм білдірген 
адам арқылы заңда белгiленген 
тыйым салуға қарамастан жасаған 
іс-әрекеттер, егер бұл іс-әрекеттер 
мұндай қызметте жеңiлдiктер мен 
артықшылықтар берумен немесе 
өзге нысандағы жақтаушылығымен 
байланысты болса» (ҚР ҚК 307-бабы 
3-бөлігі 3-тармағы).

«Мемлекеттiк қызмет пен 
мемлекеттiк басқару мүдделерiне 
қарсы сыбайлас жемқорлық 
және өзге де қылмыстық құқық 
бұзушылықтар» деп аталатын 
15-тарауында 11 қылмыс құрамының 
9-ы сыбайлас жемқорлыққа 
жатқызылған. Бұл тарауда 
сыбайлас жемқорлық қылмысқа 
Қазақстан Республикасының 

Қылмыстық Кодексiнің 363-бабында 
«Лауазымды адамның өкілеттіктерін 
иемденіп алу» және 371-бабында 
«Салғырттық» көзделген қылмыстар 
жатқызылмайды.

Ал, «Сыбайлас жемқорлыққа 
қарсы іс-қимыл туралы» Қазақстан 
Республикасының Заңы - сыбайлас 
жемқорлыққа қарсы іс-қимыл 
саласындағы қоғамдық қатынастарды 
реттейд і  және  Қазақст ан 
Республикасында сыбайлас 
жемқорлыққа қарсы саясатты іске 
асыруға бағытталған. Аталған 
Заңның мақсаты - азаматтардың 
құқықтары мен бостандықтарын 
қорғауға, сыбайлас жемқорлық 
көріністерінен туындайтын қауіп-
қатерден Қазақстан Республикасының 
ұлттық қауіпсіздігін қамтамасыз 
етуге, сыбайлас жемқорлыққа 
байланысты құқық бұзушылықтың 
алдын алу, анықтау, олардың 
жолын кесу және ашу, олардың 
зардаптарын жою және кінәлілерді 
жауапқа тарту арқылы мемлекеттік 
міндеттерді атқаратын лауазымды 
және басқада адамдардың сондай-
ақ оларға теңестірілген адамдардың 
тиімді қызметін қамтамасыз ету. 
Сондай-ақ, сыбайлас жемқорлыққа 
қарсы күрестің негізгі принциптерін 
айқындап, сыбайлас жемқорлыққа 
байланысты құқық бұзушылықтың 
түрлерін, жауаптылықтың пайда болу 
жағдайларын белгілейді.

«Сыбайлас жемқорлыққа қарсы 
іс-қимыл туралы»  Заңы сол сияқты 
демократиялық негіздерді, мемлекетті 
басқарудағы жариялылық пен 
бақылауды кеңейтуге, халықтың 
мемлекет пен оның құрылымдарына 
деген сенімін нығайтуға, білікті 
мамандарды мемлекеттік қызметке 
кіруге ынталандыруға, мемлекеттік 
міндеттерді атқаратын адамдардың 
риясыз адалдығы үшін жағдайлар 
жасауға да бағытталған. Бұл Заң - 
билік басындағы лауазым иелерінің 
қызмет бабын жеке басының 
мақсаттарына пайдалануына, келеңсіз 
әрекеттеріне тосқауыл қою болып 
табылады.

Сонымен қатар, аталған 
Заңның 24-бабы 3-тармағына 
сәйкес, сыбайлас жемқорлық 
құқық бұзушылық фактісі туралы 
хабарлаған немесе сыбайлас 
жемқорлыққа қарсы іс-қимылға өзге 
де жолмен жәрдемдесетін адамдарға 
біржолғы ақшалай сыйақы түрінде 
жүзеге асырылатын көтермелеу 
белгіленген.

Жалпы жемқорлық – қызметтік 
лауазымды пайдалана отырып, оны 
жеке мүддеге пайдалану. Сыбайлас 
жемқорлық мемлекеттік басқару 
жүйесін бұзып, экономиканың 
дамуына шектеу қояды. Сыбайлас 
жемқорлық – заңда қарастырылмаған 
жеке немесе дәнекерлер арқылы 
мүліктік игілікке және мемлекеттік 
функцияларды атқаратын басымды 
тұлғалардың, оларға теңестірілген 
тұлғалардың,  лауазымдық 
дәрежелерін,  лауазымының 
мүмкіндіктерін өз мүддесіне қолдана 
отырып мүліктік табыс алу үшін 
жасалынатын қадамдар. 

Мысалы, Қызылорда қаласы-
ның №2 сотында сотталушы Ж.-ға 
қатысты Қазақстан Респуб ликасының 
ҚК-нің 366-бабы 1-бөлігімен 
қылмыстық іс қаралды.

Сотталушы Ж. Қызылорда 
облысының Полиция департа-
ментінің бастығының бұйрығымен 
Қызылорда қалалық Полиция 
басқармасының тергеу бөлімінің жеке 
тұлғаға қарсы қылмыстарды тергеу 
тобының тергеушісі лауазымына 

тағайындалып, полиция аға 
лейтенанты арнайы атағы берілген.

Сотталушы Ж. азамат Б.-ның 
арызы бойынша Қызылорда қалалық 
Полиция басқарманың сотқа дейінгі 
тергеп-тексерудің біріңғай тізілімен 
Қазақстан Республикасының ҚК-нің 
293-бабы 2-бөлігінің 1-тармағымен 
тіркелген қылмыстық істі өз 
өндірісіне қабылдап алған.

Содан кейін, сыбайлас жемқор-
лық сипатындағы қылмыстық 
құқық құқық бұзушылықты өзінің 
лауазымдық өкілеттігі шегінде 
лауазымдық міндеті мен қызметтік 
беделін теріс ниетте, өзінің жеке бас 
мүдделік талаптарын қанағаттандыру 
мақсатында пайдалануға ойы 
туындаған.

Осыдан кейін Ж. өндірісіндегі 
Қазақстан Республикасының 
Қылмыстық кодексінің 293-бабы 
2-бөлігінің 1-тармағымен күдікті 
ретінде танылған С.-ның ұялы 
телефонына хабарласып, сол күні 
Қызылорда қалалық  Полиция 
басқармасына келуін сұраған.

Әрі қарай, Ж. сол күні Қызылорда 
қалалық Полиция басқармасының 
ғимаратының алдында С.-
мен кездесіп, әңгіме арасында 
қалтасындағы ұялы телефонымен 
200 000 теңгені көрсетіп, егерде 
сомманы берген жағдайда Қазақстан 
Республикасының Қылмыстық 
кодексінің 293-бабы 2-бөлігінің 
1-тармағымен қозғалған қылмыстық 
істі сотқа жолдамай қысқартатының 
айтқан.

Содан соң, Қызылорда қалалық 
Полиция басқармасының тергеу 
бөлімінің қызметтік бөлмесіне С.-ны 
кіргізіп, алдын ала талап еткен 200 
000 теңгенің бір бөлігі ретінде  50 000 
теңгесін алған.

Ж. өзінің қылмыстық қылмыстық 
құқық бұзушылығын ақырына дейін 
жеткізу мақсатында Қызылорда 
қаласы, Абай даңғылы бойында С.-
мен кездесіп, алдын ала талап еткен 
200 000 теңгенің бір бөлігі ретінде 50 
000 теңгесін алған кезінде Қызылорда 
облысының Полиция департаментінің 
Өзіндік қауіпсіздік басқармасының 
қызметкерлерімен құрықталып, айғақ 
зат ретінде 50 000 теңге алынған.

Осылайша Ж. мемлекеттік 
функцияларды орындауға уәкілеттік 
берілген лауазымды адам бола тұра, 
пара берушінің пайдасына жасаған 
өзінің қызметтік өкілеттіктеріне 
кіретін әрекеті үшін ақша түрінде 
жеке өзі пара алып, Қазақстан 
Республикасы Қылмыстық кодексінің 
366-бабы 1-бөлігінде көрсетілген 
сыбайлас жемқорлық сипатындағы 
орта санаттағы қылмыстық құқық 
бұзушылықты жасаған.

Басты сот талқылауында 
сотталушы Ж. өзіне тағылған айыпты 
толығымен мойындап, жәбірленуші 
С.-дан қылмыстық істі қысқарту 
үшін пара ретінде 200 000 теңге пара 
алғандығы рас екендігін, жас отбасы 
екендігін, қарт анасы барын ескеріп, 
өкініп, жеңіл жаза тағайындауды 
сұрады.

Сот үкімімен сотталушы Ж. 

Қазақстан Республикасының ҚК-
нің 366-бабы 1-бөлігімен кінәлі 
деп танылып, оны мемлекеттік 
қызметте, судья қызметін, жергілікті 
өзін-өзі басқару органдарында, 
Қазақстан Республикасының 
Ұлттық Банкінде және оның 
ведомстволарында, қаржы нарығы 
мен қаржы ұйымдарын реттеу, 
бақылау және қадағалау жөніндегі 
уәкілетті органда, мемлекеттік 
ұйымдарда және квазимемлекеттік 
сектор субьектілерінде лауазымдарды 
атқаруға өмір бойына айырыла 
отырып, 1 жыл 3 ай мерзімге бас 
бостандығынан айыру жазасы 
тағайындалды.

Алаяқтық – жәбірленушілердің 
сенімдеріне кіру арқылы бөтеннің 
мүлкіне қол сұғып, залал келтіру. 
Алаяқтар көбінесе адамды алдап, 
сол арқылы өзіне ақша, мүлік, 
басқадай нәрселерді ерікті түрде 
бергізеді. Олар басқа қылмыскерлерге 
ұқсамайды. Алаяқтар өтірікті шындай 
етіп соғатын айлакер, таза әрі әдемі 
киінетін, асықпай сөйлеп, адамның 
көзіне тура қарап, барынша сенім 
тудырады. Сотқа түскен істер 
көрсеткендей, алаяқтар қысқа 
мерзімде пайызсыз несие алып 
берем немесе тұрғын үйдің кезегін 
жақындатамын деп үйіп-төгіп 
уаделер беріп, орындауға сөз береді.

Қазақстанда алаяқтық үшін 
Қазақстан Республикасының 
Қылмыстық Кодексінің 190-бабына 
сәйкес жауапқа тартылып, ең 
жоғарғы жаза он жылға дейін 
бас бостандығынан айырылады. 
Сондай-ақ, Кодекстің 190-бабы 
4-бөлігіне сәйкес қылмыстық топ 
жасаған, аса iрi мөлшерде жасалған 
алаяқтық үшін сотталушының мүлкi 
тәркiленiп, белгілі бір лауазымдарды 
атқару немесе белгілі бір қызметпен 
айналысу құқығынан өмір бойына 
айыра отырып немесе онсыз, 
бес жылдан он жылға дейiнгi 
мерзiмге бас бостандығынан айыру 
жазасы белгіленген. Осыдан көріп 
тұрғанымыздай, алаяқтарға берілген 
жазаны жеңіл деп айта алмаймыз.

Мәселен, Қызылорда қаласының 
№ 2 сотында сотталушы М. өзінің 
алаяқтық іс-әрекетінен бейхабар 
Ж.-ға хабарласып, кезектен тыс 
пәтер алып беремін 700 000 теңге 
ақша соммасын қолма-қол алып, бас 
пайдасына жаратқан. Әрі қарай, М. 
жәбірленуші А.-мен кездесіп, пәтер 
алып беретіндігін айтып, сол уақытта 
400 000 теңге ақшасын, кейін тағы 
да 100 000 теңге ақшаны қолма-қол 
санап алып, бас пайдасына жаратқан.

Әрі қарайда 4 адамға қатысты 
кезектен тыс пәтер алып беремін 
деп бірнеше рет ақша қаражаттарын 
алып, бас пайдасына жаратқан.

Сот процесі барысында 
жәбірленушілер сотталушыдан 
ақшаларын өндіріп беруді талап 
ететіндіктерін, заң шеңберінде тиісті 
жаза қолдануды сұрайтындықтарын 
айтып көрсеткен.

С о т т а л у ш ы  М . - н ы ң 
қылмыстық іс-әрекеті Қазақстан 
Республикасының ҚК-нің 190-бабы 

3-бөлігінің 4-тармағымен сараланған, 
себебі бірнеше рет алдау, сенімді теріс 
пайдалану жолымен бөтен мүлікті 
жымқырып, алаяқтық жасаған.

Сот үкімімен сотталушы М. 
Қазақстан Республикасының ҚК-нің 
190-бабы 3-бөлігінің 4-тармағымен 
кінәлі деп танылып, оған 3 жылға 
бас бостандығынан айыру жазасы 
тағайындалған.

 ҚК-нің 58-бабы 3,6-бөліктерінің 
талаптарымен Қызылорда қала-
лық №2 соттың 29.07.2020 жылғы 
үкімімен тағайындалған жазаны 
онша қатаң емес жазаны неғұрлым 
қатаң жазаға сіңіру арқылы, түпкілікті 
3  жылға бас бостандығынан айыру 
жазасы тағайындалды.

Ал, басқа да алаяқтық қылмыстар 
бойынша айтатын болсақ, мысалға 
Қызылорда қаласының №2 сотында 
қаралған Қазақстан Республикасының 
ҚК-нің 190-бабының 3-бөлігінің 
1)-тармағында көзделген қылмыстық 
құқық бұзушылықты жасаған деген 
айыппен сотқа берілген азаматша Ө.-
ге қатысты қылмыстық істі айтуға 
болады.

Сотқа дейінгі тергеп-тексеру 
органымен сотталушы Ө. 2018 
жылдың мамыр айында өзінің 
танысы жәбірленуші Г.-мен кездесіп 
сөйлескен. Әңгіме барысында Ө. 
соңғыға өзінің бір шама қарыздары 
бар екендігін, қаржылық тапшылықта 
жүргендігін айтып, өз кезегінде 
«Тұрғын үй құрылыс жинақ» 
банкісінде несиеде кепілде тұрған 
пәтерін 7 000 000 теңгеге сатқысы 
келетіндігін айтқанын, жәбірленуші 
Г.  сотталушы Ө.-ның әңгімесіне 
қызығушылық танытып, мән-жайды 
толығымен сұраған.

Осыдан кейін сотталушы Ө. мен 
жәбірленуші Г. екеуі  ақшаны бөліп 
беретін болып өзара келісімге келген.

07 қыркүйек 2018 жылы 
жәбірленуші Г. сотталушы Ө.-
мен нотариус алдында кездесіп, 
келісімдері бойынша пәтерге тиесілі 
1 000 000 берген, 2018 жылдың 
қыркүйек айының аяғында 1 000 
000 теңге, 2018 жылдың қараша 
айының орта кезінде 1 000 000 теңге, 
2018 жылдың желтоқсан айының 
басында 200 000 теңге, 2018 жылдың 
желтоқсан айының аяғында 300 
000 теңге барлығы 3 500 000 теңге 
ақшасын қолма-қол берген.

Мұнан соң, Ө. жәбірленуші 
Г.-ге «келісім бойынша 7 000 000 
теңге нотариус арқылы пәтер ақысы 
ретінде алғандығы туралы қолхат 
рәсімдейік, қалған 3 500 000 теңгесін 
сосын берерсің» деп айтқан. Содан 
соң, Ө. жәбірленуші Г.-ден пәтер 
ақысы ретінде 7 000 000 теңгесін 
алғандығы туралы 07 қыркүйек 
2018 жылы нотариус Б.-мен реестрде 
тіркелген тараптар арасында қолхат 
рәсімделген.

Басты сот талқылауында 
сотталушы Ө. сотта берген 
жауабында 2003 жылдан бері 
Г.-ны танитындығын, бір-
біріне өкіл апалы-сіңілі болып 
араласқандарын, Г.-дан бірнеше 
рет қарыз алғандығын, қарыздары 
көп екендігін, қарыздарын қайтара 
алмаған жағдайда пәтерін 7 000 000 
теңгеге беретін болып келіскендігін, 
пәтерді сатуға қимағандығын, 
Г. бұл мәселені тездетіп бітіріп 
тастайық деп өзін қинап, сатуға 
мәжбүрлегендігін, алайда кейін 
өзінің қызы «не себепті арзан 
сатасыз, ол үйлердің бағасы қымбат 
екендігін, жоғары бағаға сатып, Г.-
ге ақшасын және басқа қарыздарды 
беріп, өздерімен Астана қаласына 
жүруді ұсынғандығын», сөйтіп қызы 
ОЛХ жарнамасына хабарландыру 
бергендігін, сол хабарлама бойынша 
Қ. келіп үйін саудалап, келісім 
бойынша 9 000 000 теңгеге сатып 
алғандығын,  осыдан кейін Г.-ны 
шақырып, пәтерді басқа адамға 
сатып жібергендігін, алайда өзіне 
тиесілі 7 000 000 теңге қаражатын 
қайтаратындығын, өзінің қатысып 
отырған сіңілісі түсінеді деп осылай 

жасағандығын, жәбірленушіден 
алаяқтықпен ақшасын алдап алу 
ниеті болмағандығын, қарызға 
алғандығын, алдағы уақытта 
ақшасын қайтаратындығын, өзін 
кінәлі деп есептемейтінін, өзіне 
қатысты ақтау үкімін шығаруды 
сұрайтынын көрсеткен.

Қазақстан Республикасы 
Жоғарғы Сотының 2003 жылғы 11 
шілдедегі №8 «Бөтеннің мүлкін 
заңсыз иемдену жөніндегі істер 
бойынша сот тәжірибесі туралы» 
нормативтік қаулының 19-тармағына 
сәйкес, алаяқтық кезіндегі алдау 
көрінеу болмаған фактілерді болды 
деп жалған мәлімдеуден не істің мән-
жайлары бойынша меншік иесіне 
не мүлік иесіне хабарлануға тиісті 
фактілерді жасырудан көрінуі мүмкін.

Істің мұндай жағдайында Ө.-
ның Г.-дан ақшаны пәтер ақысы 
ретінде алғандығы туралы мән-
жайлар қолхатта толық көрсетілуіне 
байланысты, сотталғанның ақшаны 
алаяқтық жолмен алдап алды деуге 
сот ешбір негіздер жоқ деп санайды.

Демек, тараптар арасындағы 
келіспеушілік ақшаны қайтармау, 
не пәтерді сатпау туралы азаматтық-
құқықтық қатынастардан туындаған 
бұл азаматтық дау ретінде қаралуы 
тиіс, қылмыстық емес, азаматтық-
құқықтық қатынас аясында шешілуге 
жататын мәселе болып табылады.

«Алаяқтық туралы істер бойынша 
сот практикасы туралы» Қазақстан 
Республикасы Жоғарғы Сотының 
2017 жылғы 29 маусымдағы №6 
нормативтік қаулысының 10-бабына 
сәйкес «Алаяқтықты азаматтық-
құқықтық қатынастардан ажырату 
үшін алаяқтық кезінде кінәлі адамда 
алдау немесе сенімді теріс пайдалану 
арқылы бөтен мүлікті жымқыруға 
немесе бөтен мүлікке құқықты 
иемденуге қатысты пиғыл бөтен 
мүлікті немесе оған құқық алуды 
көздейтін шартты жасасқанға дейін 
және (немесе) сол сәтте туындайтыны 
ескерілгені жөн. Мұндай жағдайларда 
кінәлінің алдау әрекеттері кінәлінің 
бөтен мүлікті алған немесе мүлікке 
құқықты иемденген фактісімен 
себептік байланыста, яғни алдау 
әрекеттері осы мүлікті беруден 
немесе оған құқықты иемденуден 
бұрын болуға тиіс» деп түсіндірме 
берген.

Қылмыстық істі дұрыс шешу 
үшін маңызы бар нақты деректер: 
күдіктінің, айыпталушының, 
жәбірленушінің, куәнің, заттай 
дәлелдемелермен; процестік 
әрекеттердің хаттамаларымен және 
өзге де құжаттармен белгіленеді.

Айыптау үкімі болжамдарға 
негізделе алмайды, ол жол берілетін 
және анық дәлелдемелердің 
жеткілікті жиынтығымен расталуға 
тиіс.

Осы нормативтік қаулының 
48-тармағының талабына сәйкес, 
басты сот талқылауында нақ сол 
мән-жайлар анықталған жағдайда сот 
талқылауын соңына дейін жеткізіп, 
ақтау үкімін шығарады.

Осыған орай, сотталушы 
Ө.-ге тағылған айып бойынша 
қылмыстық құқық бұзушылықтың 
құрамы болмауына байланысты оны 
тағылған айыптан ақтауға жатады деп 
тұжырымдайды.

Сот үкімімен сотталушы Ө. 
Қазақстан Республикасының 
ҚК-нің 190-бабының 3-бөлігінің 
1)-тармағымен кінәсіз деп танылып, 
оның іс-әрекетінде қылмыстық құқық 
бұзушылық құрамының болмауына 
байланысты ақталды.

Түптеп келгенде, пара алу да, 
алаяқтық қылмыстардың да қоғамға 
тигізер қатері жоғары.

Алаяқтардың сұғанақтығынан, өз 
мүддесін ойлайтын жемқорлардың 
арам пиғылынан еліміз әрқашан адал 
болсын!

Ж.ЖӘКЕЕВА, 
Қызылорда қаласының 

№2 сотының судьясы 

Бітімге келмей дау бітпес. 
Бітім бағзыдан бар ұстаным. 
Айыбы ауыр болмаса 
ілгерідегілердің ізімен мәмілеге 
келу қай тарапқа да тиімді. 
Сондықтан қазіргі таңда 
істі сотқа жеткізбей және 
сот отырысында медиация 
тәртібімен шешу кең өріс алуда.

Сот процесінде болып жатқан көптеген 
істердің оңтайлы шешім табуына, сот 
өндірісіндегі істердің тоқтатылуына, 
шығындардың азаюына медиация саласының 
тигізер септігі мол.

 Аталмыш «Медиация туралы» Қазақстан 
Республикасының Заңы осы уақыт аралығында 
өзінің өзектілігін дәлелдеуде. Дау мұраты бітім 
екенін түсінген тараптар медиация тәртібімен 
мәселесін шешуге ынталы. Мұны аудандық 
сот өндірісіндегі көптеген істердің бітіммен 
шешіліп жатқандығынан да байқауға болады.

Араздасқан жандардың өткір мәселесін 
шешіп, істі сотқа дейін жеткізбей және сот 
барысында шешу кәсіби медиаторлар мен судья 
медиатордың жұмысы.

Қазіргі таңда аталған медиация рәсімі 
Жаңақорған ауданында жүйелі жолға қойылған.  
Дау-дамайлардың басым бөлігі бітімгерлердің 
және судья медиатордың тәжірибелі, іскерлігінің 
арқасында оңтайлы шешілуде.   

Әділ төрелікке негізделген алаңда көбіне 
алимент өндіру, қарыз ақша өндіру, еңбек 
дауларына қатысты  істер сотқа жетпей және 
сотта өз шешімін тауып келеді.

Осы аталған медиация тетігін пайдалану 
арқылы Жаңақорған аудандық сотының іс 
жүргізуіндегі жеті азаматтық іс бір күнде 
медиация тәртібімен өз шешімін тапты.

Судья істерді қарау барысында тараптарға 
медиация тәртібінде татуласуға болатыны 
жайлы, медиативтік процедураны өткізудің 
негіздері мен тәртібін және де дауды реттеу 
туралы келісімнің салдарын түсіндіріп берді.

Аталған жеті істің төртеуі талап қоюшылар 
мен жауапкерлердің арасындағы ортақ балалары 
үш жасқа толғанша өздерінің пайдаларына 
алимент өндіру жайлы азаматтық істері қаралды 
және осы істер бойынша тараптар арасында 
медиациялық келісім жасалды.   Осы жасалған 
келісімге сәйкес, талап қоюшылар өздерінің 
талап қоюларынан бас тартса, өз кезегінде 
жауапкерлер талап қоюшылардың пайдаларына 

ай сайын алимент төлеуге міндеттенді.
Екі іс бойынша талап қоюшы «Коллектрское 

агентство «Эксперт Плюс» жауапкерлер Н. мен 
Т.-дан қарыз ақша өндіру туралы азаматтық 
істері қаралды. Істі сотта қарау барысында 
татуластырушы судьяның көмегімен тараптар 
өзара татуласып, сотқа дейінгі хаттама жасалды 
және бұл жасалған келісім сотпен бекітілді. 
Жасалған медиациялық келісім нәтижесінде, 
талап қоюшы талабынан бас тартты және 
жауапкерлер талап қоюшының пайдасына ай 
сайын қарыз ақшасын бөліп төлеуге міндеттенді.

Жетінші іс бойынша, талап қоюшы Е. 
жұмыстан босату туралы бұйрықтың күшін жою 
және бұрынғы жұмысына қайта орналастыру 
туралы талап қоюы бойынша азаматтық іс 
қаралып,  тараптар арасында сотқа дейінгі 
хаттама жасалып, аталған татуласу келісімі 
сотпен бекітілді. Жасалған татуласу келісіміне 
сәйкес, жауапкерге қатысты жұмыстан 
босату туралы бұйрығының күші жойылып, 
талап қоюшы бұрынғы жұмысына қайта 
орналастырылды.

Ел ішіндегі кейбір кикілжің, дау-дамайларды 
сотқа жеткізбей шешуге медиация қызметінің 
ықпалы зор.

БІР КҮНДЕ 7 АЗАМАТТЫҚ 
ІС МЕДИАЦИЯ ТӘРТІБІМЕН ТОҚТАТЫЛДЫ

СОТ ОТЫРЫСЫ 
ХАТШЫЛАРЫНА АЛҒЫС АЙТТЫ

Қызылорда облыстық сотының төрағасы 
Ә.Ж.Шығамбаевтың атына қала тұрғыны, 
азаматтық істер бойынша тәжірибе жинақтаушы 
заңгер Б.А.Арғынбаевтан алғыс хат  түсті. Автор 
хатында сот отырысы хатшылары Н.Жалғасбек, 
Н.Ержанов, О.Хабиев, А.Молдашқа өз атынан 
алғысын білдірген.

Заңгер Б.Арғынбаев хатында: «Қызылорда қаласының әкімшілік 
құқық бұзушылықтар жөніндегі мамандандырылған сотының сот 
отырысының хатшысы Н.Жалғасбекке және Қызылорда облысының 
мамандандырылған ауданаралық экономикалық сотының сот 
отырысының хатшылары Н.Ержановқа, О.Хабиевке, А.Молдашқа 
өз атымнан алғыс білдіремін.

Аталған мамандардың ізетті, кішіпейіл, сауатты, білімді және 
орындаушылық қабілеттері мен жауапкершілік қасиетінің жоғары 
екенін атап өткім келеді. Сот отырысы хатшыларының осындай 
жетістіктерге жетуі алдына мақсат қойып, ерінбей еткен еңбек пен 
қажымас қайраттың және бағдар беруші судьялардың да арқасы 
деп білемін.

  Осы мамандардың қызметіне алғыс білдіре отырып, сот 
жүйесіндегі қызметтеріне биіктерден көрінуді, асқақ абыроймен  
биік мақсаттарды бағындыруды және сот беделіне адал қызмет етуді 
тілеймін. Сот қызметкерлерін келе жатқан еліміздегі заңдардың 
қайнар көзі «Конституция күнімен» шын жүректен құттықтаймын» 
- делінген.

ҚЫЛМЫСТЫҚ ЗАҢНАМАДАҒЫ ПАРА ЖӘНЕ 
АЛАЯҚТЫҚТЫ АЖЫРАТУ ЕРЕКШЕЛІКТЕРІ

Қылмыстық заңнамадағы пара және 
алаяқтықты ажырату ерекшеліктері, яғни пара алу 
- мемлекеттік қызмет және басқару мүдделерінен, 
ал алаяқтық - меншіктен тұрады. Сондай-ақ, 
алаяқтық қылмыстарын жасаушы алдау және 
сенімді теріс пайдалану жолымен мүлікке ие болуды 
көздейді.

және Қоғамдық даму минитрлігінде қайта 
тіркеліп, 2021 жылдың 28 сәуір айында 
есепке алу туралы № KZ36VPY00035077 
куәлігі берілген. 

Республикалық «Ел тілегі» тәуелсіз 
ақпараттық, танымдық, қоғамдық-саяси 

-Бақыт Торғайбайұлы, ең алды-
мен мектеп медицинасы жайында 
түсіндірсеңіз?

-Мектеп медицинасы - бұл білім 
беру ұйымдарындағы мектеп және 
мектеп жасына дейінгі балаларға 
медициналық көмекті ұйымдастыруды 
көздейтін медицинаның бір саласы. 
Яғни, балалардың денсаулығын қорғау 
және нығайту бойынша көрсетілетін 
медициналық қызметтер, аурулардың 
алдын алу және олардың денсаулық 
жағдайын динамикалық бақылау болып 
табылады.

-Мектеп медицинасы нені 
қамтиды?

-Мектеп медицинасы профилак-
тикалық медициналық тексерулер 
жүргізу, оқу кезеңіндегі және каникул 
уақытындағы сауықтыру іс-шаралары, 
аурулардың алдын алу, салауатты өмір 
салтын ұстану және дұрыс тамақтану, 
репродуктивті денсаулықты сақтау, 
психикалық денсаулықты қорғау, 
темекі шегуден, нашақорлықтан, 
уытқұмарлықтан, құмар ойындарға 
емделуден туындаған суицидтік мінез-
құлық пен тәуелділіктің алдын алу), 
профилактикалық тексеріп-қараулардың 
нәтижелері бойынша оқушыларды 
тереңдетілген медициналық тексеру-
лерге жіберу, Ұлттық егу күнтізбесіне 
сәйкес вакцинация жасау, жедел-жәрдем 
бригадасы келгенге дейін шұғыл болған 
жағдайларда алғашқы көмек көрсету, 
аурулардың алдын алу бойынша оқыту 
іс-шараларын өткізу, балалардың 
денсаулығын қорғауға ата-аналар 
мен педагогтарды тарту, санитарлық 
ережелердің талаптарын сақтаумен 
қамтиды.

-Медициналық қызметтің 
көрсетілу шеңбері дегеніміз не?

-Оқушылар мен тәрбиеленушілерге 
мектептердің, балабақшалардың және 
басқа да білім беру ұйымдарының 
медициналық пункттерінде ТМККК 
шеңберінде медициналық көмек 
көрсетіледі, яғни мектептерге қызмет 
көрсететін емханаларға бұл қызметтер 
мемлекет тарапынан төленеді.

-Мектеп медицинасының 
жұмысын кім ұйымдастырады?

-Оқушыларға медициналық көмекті 
мектеп аумақтық түрде жататын емхана 
көрсетеді. Мектеп медицинасының 
қызметін ұйымдастыруға жергілікті 
денсаулық сақтау басқармасы жауапты 
болады.

-Пункттердің жұмысы қалай 
құрылады?

-Медициналық пункттердің медицина 
қызметкерлері жыл сайын оқушылар 

мен тәрбиеленушілердің денсаулығын 
сақтау және нығайту, олардың арасында 
сырқаттанушылықты төмендету 
бойынша іс-шараларды жоспарлайды, 
профилактика лық  егулерд ің , 
профилактикалық тексерулердің 
кестесін жасайды және оқушыларды 
уақтылы диспансерлеуге бақылау 
жүргізіп отырады. Балаларға арналған 
профилактикалық егулерді және кәсіби 
тексерулерді білім беру ұйымының 
ғимаратындағы емханалардың мамандары 
жүргізеді. Ол үшін емхананың жауапты 
қызметкері мамандардың мектептерге 
шығу кестесін жасайды.

-Екпелер жайында білсек?
-Жұқпалы аурулардың алдын алу үшін 

емхана қызметкерлері мектеп оқушылары 
мен балабақша тәрбиеленушілеріне екпені 
оқу орнының медпунктінде жасайды. 
Екпе салғаннан кейін медбикелер егілген 
балалардың жағдайын бақылайды. Егер 
оларда екпеге деген реакция байқалса, 
онда балалар дереу медициналық көмек 
ала алады немесе жағдайына байланысты 
оларды емханаға не ауруханаға жібереді.

-Профилактикалық тексерулер 
жайында айтсаңыз?

-Мектеп жасындағы балалар арасында 
профилактикалық медици налық қарап-
тексерулерді жүргізу тиісті Қағидаларда 
жазылған белгілі бір кезеңділікпен 
жүргізіледі. Ол үшін емхананың бейінді 
мамандары мектепке барып, онда 
балаларды кәсіби тексеруден өткізеді.
Сонымен қатар шұғыл көмек көрсетіледі. 
Яғни медициналық пунктте өткір және 
созылмалы аурулар, жарақаттар кезінде 
шұғыл көмек алуға болады. Айта кетейік, 
баланың өмірі мен денсаулығына қатер 
төнген жағдайда дереу шұғыл шаралар 
жасалу қажеттігін ескере отырып, шұғыл 
медициналық көмек ата-аналарының 
немесе заңды өкілдерінің келісімінсіз 
көрсетілуі мүмкін екенін түсінген абзал. 
Мектептердегі медициналық пункттер 
балалардың оқу жылы аясында медицина 
қызметкерлерінің бақылауында болуы 
және уақтылы медициналық көмек 
алуы үшін құрылған. Бірақ, кейбір 
аурудың түрлерін тексерулер мен емдеу 
баланың жағдайына байланысты тікелей 
клиниканың өзінде болады. Барлық 
балаларға зор денсаулық және үздік оқуды 
тілеймін!

-Сұхбатыңызға рахмет.

Айгүл АХАНОВА,
Әлеуметтік медициналық 

сақтандыру қорының Қызылорда 
облысы бойынша филиалының 

бас сарапшысы 

МЕКТЕП МЕДПУНКТІНДЕ 
БАЛАЛАРҒА КӨРСЕТІЛЕТІН
МЕДИЦИНАЛЫҚ КӨМЕК

Жаңа оқу жылының басталуына орай, отандық 
денсаулық сақтаудың мектеп медицинасы бағытын іске 
асыру және оқушыларға көрсетілетін медициналық көмек 
туралы Әлеуметтік медициналық сақтандыру қорының 
Қызылорда облысы бойынша филиалының директоры 
Бақыт Исмаханбетовптен сұхбат жүргізген болатынбыз.

МӘМС жүйесін енгізу медициналық 
көмекті қаржыландыру көлемін 2 есеге 
арттыруға мүмкіндік берді. 2022 жылы 
ТМККК және МӘМС пакеттерін 
қамтамасыз етуге 2 трлн-нан астам теңге 
бағытталды, оның ішінде 852 млрд. теңге 
– МӘМС-ке. Барлығы 2,2 трлн. теңге. Бұл 
ретте 2022 жылы медициналық көмекті 
сатып алу жоспарында амбулаториялық-
емханалық жағдайдағы консультациялық-
диагно стикалық қызметтерге 
қаржыландыруды өткен жылғы 186 млрд. 
теңгеден 283 млрд. теңгеге дейін ұлғайту 
көзделген. Қаржыландырудың өсуі-бір 
жарым есені құрады.

4 айда бейінді мамандардың 54,6 млн. 
консультациясы мен диагностикалық 
зерттеулер 97 млрд. теңге сомасына 
көрсетілді. Бұл өткен жылдың сәйкес 

кезеңімен салыстырғанда 1,6 есеге көп. 
Оның ішінде қымбат тексерулер (КТ, 
МРТ, ПЭТ) бойынша – 510 мыңнан астам 
қызмет көрсетілді.

«Пациенттердің консультациялық-
диагностикалық қызметтерді алу кезіндегі 
өзекті мәселесі бейінді мамандардың 
қабылдауын күту, диагностика мен 
талдауға жіберу ұзақтығы болып 
табылады. Жоспарлы медициналық көмек 
пациенттің өміріне қауіп төндірмейтін 
аурулар мен жағдайлар кезінде 
көрсетілетініне және сәл кейінге қалдыру 
пациенттің жай-күйінің нашарлауына 
әкеп соқпайтынына қарамастан, пациент 
консультациялық немесе диагностикалық 
қызметті 10 күннен артық  күтпеуі тиіс. 
Бұл мониторинг ережелерімен бекітілген. 
Медициналық қызметтерді көрсетуге 

арналған Медициналық сақтандыру 
қорымен шарт жасай отырып, жеткізуші 
оларды толық көлемде ұсынуға 
міндеттеме алады және қолжетімділік 
пен сапа үшін жауапты болады», – дейді 
Әлеуметтік медициналық сақтандыру 
қорының Медициналық көмектің 
сапасын бағалау департаментінің 
директоры Лаззат Шоманова.

Бұл ретте, егер медициналық 
ұйымда бекітілген халыққа дербес және 
уақтылы медициналық қызмет көрсету 
мүмкіндігі болмаса, ол Қордың басқа 
да жеткізушілерінің қатарынан бірлесіп 
орындаушыны тартуға міндетті. Бүгінгі 
таңда базада 2000-нан астам әлеуетті 
орындаушылар бар.

   Қаржыландырудың айтарлықтай 
өсуі есебінен жүйеге жаңа медициналық 
қызмет көрсетушілердің келуі қамтамасыз 
етіледі. Қормен шарт жасасқан 1 426 
медициналық ұйымның 744-і (52%) 
жеке меншік нысанындағы клиникалар 
болып табылады. Жеткізушілердің 
толық тізбесімен өңірлерге бөле 
отырып, Қордың fms.kz ресми сайтында 
«Пациент үшін» – «Клиниканы таңдау», 
«Медициналық қызметтерді сатып алу» 
– «КДҚ қызметтерін жеткізушілер» 
бөлімдерінде танысуға болады. 

Ж.ҚАСЫМ

ЕМХАНА ДЕҢГЕЙІНДЕ 
КДҚ САНЫ 1,6 ЕСЕГЕ ӨСТІ
Емханалар деңгейінде көрсетілетін медициналық көмектің 

көлемі жыл сайын өсіп келеді. Әлеуметтік медициналық 
сақтандыру қорында атап өтілгендей, 2022 жылы медициналық 
көмекті сатып алу жоспарында амбулаториялық-емханалық 
жағдайдағы консультациялық-диагностикалық қызметтерге 
қаржыландыруды бір жарым есеге өткен жылы 186 
млрд. теңгеден 283 млрд. теңгеге дейін ұлғайту көзделген. 
2022 жылдың 4 айында бейінді мамандардың 54,6 млн. 
консультациясы мен диагностикалық зерттеулер 97 млрд. 
теңге сомасына көрсетілді. Бұл өткен жылдың сәйкес кезеңімен 
салыстырғанда 1,6 есеге көп.

ОТБАСЫ – 
БАҚЫТ МЕКЕНІ
«№2 Қызылорда арнаулы әлеуметтік 

қызметтер көрсету орталығында 6-9 
қыркүйек аралығында отбасы күніне 
орай «Отбасы – бақыт мекені» атты 
апталық ұйымдастырылды. Мұнда 
«Отбасы-сыйластық, жарастық  
орнаған орта» тақырыбында қызмет 
алушылардың қолынан жасалған 
бұйымдар мен суреттер салынған 
көрме ұйымдастырылды. Мақсаты 
қызмет алушылардың отбасы туралы 
түсініктерін кеңейту, отбасында 
үйлесімді қарым-қатынас дағдыларын 
қалыптастыру, туған-туыстары арасында 
байланыстарды ұғынуға көмектесу. 

Іс шара барысында орталық 
психологтары 7 қыркүйек күні ата-
аналарға арналған «Мен және менің 
отбасым» тақырыбында психологиялық 
тренинг өткізді. Онда түрлі жаттығулар, 
сергіту сәттері, ойындар ойнатылып, 
ата-аналар біраз серігіп қалды. Өз 
ойларымен бөлісіп, ұсыныстар айтып, ат 
салысқаны үшін барлық аналарды алғыс 
хаттармен марапаттап, естелік суретке 
түсірілді. Ал аптаның аяғында «Отбасы-
бақыт мекені» тақырыбында 8 қыркүйек 
күні эстафеталық ойындардан спорттық 
сайыс өткізілді.  Қызмет алушыларды 
сайысқа қатыстыра отырып, оларды 
ұйымшылдыққа, достыққа баулу, 
эстафеталық ойынға қызығушылығын 
арттыру.

Шараға қызмет алушылар, 
қызметкерлер және демеушілерден 
құралған отбасылық командалар 
қатысып, өздерінің күштерін, ептілігін 
және жылдамдығын көрсете білді. 5 
кезеңнен тұратын спорттық ойындар 
қызықты да тартысты өтті. Сайысқа 
қатысушы командалар демеушілердің 
үйлестірген сыйлықтарымен және 
номинациялы алғыс хаттармен  
марапатталды.

Отбасы – адам өмірінде 
кездесетін бағалы құндылықтың 
бірі. Жер жаһанда жанұясынан 
жылулық, ата-анасынан махаббат, 
шаңырағынан шаттық іздемейтін 
адам жоқ-ау, сірә? 

Өйткені, күрмеуге келмейтін қысқа 
ғұмырда көңілді көтеріп, жанды жадырататын 
бірден-бір орын отбасы. Сонымен қатар 
отбасы – адамзат баласының қанаты 
қомданып, өмірге бейімделетін алғашқы 
баспалдағы. Жұмыр жердегі әр пенде ата-ана 
ақылымен болашағына бағдар жасайды, өн 
бойына өнеге дарытып, тәрбие мен тағылым 
қалыптастырады. Демек бала тәрбиесінде 
және оның дара тұлға болып қалыптасуында 
ата-ана мен отбасының маңызы зор. Өнегесі 
мол отбасы болу перзент үшін ғана емес, ел 
үшін де ерекше рөл атқарады. Отбасының 
орны бөлек екенін қоғамға сездіру үшін 1993 
жылы БҰҰ Бас Ассамблеясы халықаралық 
отбасы күнін белгіледі. Бұл мереке алғаш 
рет 1994 жылы тойланып, бүгінге дейін 

жалғасын тауып келе жатыр. Күздің қоңыр 
салқынының екінші аптасымен тұспа-тұс 
келген мереке қарсаңында бірлігі жарасқан 
жанұяны насихаттап көрсетуді жөн санадық. 

   Көрегенді тәрбиесімен анадан алған 
тәлімін өмірлік қағидаларына айналдыра 
білген, отбасы құндылықтарын сақтай 
отырып, бір әулеттің ибалы келініне айналған 
нәзік жандылар қаншама. Олардың ісін көпке 
үлгі етудің өзі ғанибет. Себебі олар әлдиімен 
бесікті тербей жүріп, шаңыраққа ырыстың 
дәнін себе білген жандар. Осындай нәзік 
болмыс иесі әділет лейтенанты, ЗК-169/1  
тергеу изоляторының РжКБнің инспекторы 
Нүркен Жансая.

  Жансая бала кезінен бастап құқық 
қорғау саласында қызмет етуді армандаса 
керек.  «Бала арманымның орындалуына 
әкем себепші» дейді кейіпкеріміз.  Бүгінде 
отбасы мен жұмыстың арасына алтын көпір 
орната білген ол өз ісінің білікті маман екенін 
дәлелдеп келеді. Мекемедегі ең жауапты 
қызметті атқаратын ол тиянақты жұмысы 
барысында басшылықтың алғысына бөленіп, 
тәжірибелі мамандардың қатарынан көрінуде. 

-Менің ер азаматтарға тән мамандықты 
таңдауыма әкем себепкер болды. Содан болар 

кішкентай кезімнен бастап талапшыл болып 
өстім. Қазірде сондаймын. Ол қасиетімнен 
айныған емеспін. Қыз баласы әкеге жақын 
болады ғой, әке артқан үмітті ақтау менің 
перзенттік парызым. Осы мақсат мені 
жігерлендіреді,-дейді жас ана. 

Белгілі бір жетістікке жету үшін де 
қайсар мінезбен өжеттіліктің керегі анық. 
Бұны білетін кейіпкеріміз өз ісіне деген 
мығымдығын жұмысы арқылы көрсетіп жүр. 
Қызметкердің ұқыптылығының нәтижесінде 
режим бөлімінің барлық кіріс-шығыс 
хаттарына толықтай жауап қайтарылып 
мекемелерге жолдануда. 

-Іс қағаздарымен жұмыс жасау аса 
сауаттылықты қажет етеді. Сондықтан бұл 
жерде жауапкершілік деген дүниенің жүгі 
ауыр. Өз мамандығыма құрметпен қараймын 
деп,- ойын жеткізді ол. 

   Мамандық таңдауда қателеспей 
инспектор шеніне көтерілген ару өзінің 
өмірлік жолдасы Сәбитті де осы салада 
кездестіріп, шаңырақ құрған. Бүгінде 
кішкентай бүлдіршіннің ата-анасы атанған 
олар көпбалалы отбасы болуды армандайды. 
Өнегелі шаңырақ, мерейлі отбасы қатары 
көбейе берсе деген тілектеміз.

ӨЗ САЛАСЫНЫҢ БІЛГІРІ
Зибаш ӘЛИ

ҚОҒАМДЫҚ КЕҢЕС 
МҮШЕЛЕРІМЕН КЕЗДЕСТІ
Азаматтық қоғамның қоғамдық маңызды мәселелер бойынша пікірін білдіру 

қоғамдық кеңестер қызметінің мақсаты болып табылады. Қоғамдық сараптама 
– азаматтардың өмірі мен денсаулығы үшін қолайлы қоршаған ортаны сақтау, 
сондай-ақ жеке тұлғалардың қауіпсіздігін қамтамасыз етуге жағымсыз факторларды 
болғызбау жөніндегі қоғамдық мүдделерді сақтау тұрғысынан зерттеу, талдау және 
бағалау үшін негізделген қоғамдық бақылау рәсімі.

Осы орайда жақында №2 Қызылорда арнаулы әлеуметтік қызметтер көрсету 
орталығында қызмет алушылардың құқықтарының сақталуына, оның ішінде 
қолма-қол ақшаны бақылау шоттарындағы қаражаттың жұмсалуына қоғамдық 
бақылау жүргізу үшін, көрсетілетін қызметтердің сапасын арттыру мақсатында 
қамқорлықтағы адамдардың туыстары мен жақындарын енгізе отырып, орталық 
жанынан қоғамдық кеңес мүшелігі құрылған болатын. Қоғамдық кеңес мүшелері 
орталықтағы көрсетілетін қызмет түрлерімен танысып, оң бағасын беріп, алдағы 
уақытта жұмыстың сапалы әрі жақсы жүргізілуіне атсалысатындарын білдірді.

Роза БИСЕМБИНА,
№2 Қызылорда арнаулы әлеуметтік
 қызметтер көрсету  орталығының

Әлеуметтік жұмыстар жөніндегі орынбасары


